Nova Southeastern University [Inèvisite Nova Southeastern]
Otorizasyon pou Sèvi avèk, oubyen pou Kominike Enfòmasyon Sante ki Konfidansyèl nan yon Rechèch
Seksyon I.
Non Kòmanditè a, si gen ka: _____________________________________________________________
Non Etid la: ____________________________________________________________
Nimewo Etid la: __________________________________________________________________
Nimewo Pwotokòl NSU IRB: ________________________________________________________
Non Chèchè Prensipal la:
Non Patisipan an: __________________________________________________________________
Enfòmasyon Jeneral
Pou w kapab patisipe nan etid sa a, ou dwe otorize chèchè yo gade ak/oswa resevwa ak/oswa sèvi avèk kèk nan enfòmasyon pèsonèl sou sante w yo. Ou pa oblije siyen otorizasyon sa a pou w kapab resevwa swen medikal, sòf si swen medikal yo an rapò avèk etid pou rechèch ki nonmen pi wo la a.
Fòmilè sa a fè konnen ki enfòmasyon yo pral pran sou ou pandan etid sa a, epi ki moun ki kapab sèvi avèk enfòmasyon sou sante w yo, oswa kominike yo, oswa resevwa yo.  

Lè w siyen fòmilè sa a, ou fè konnen ou dakò pou yo sèvi avèk, oubyen pou yo kominike enfòmasyon yo nonmen yo, pandan etid sa a. Sèl enfòmasyon nou pral pran, se sa nou bezwen pou etid sa a.  Nou pral sèvi avèk enfòmasyon sou sante w, oswa kominike yo bay lòt moun, sèlman nan jan ki esplike nan Fòmilè Otorizasyon sa a, oswa jan lalwa pèmèt sa.
[Kondisyon pou patisipan an kapab gade enfòmasyon sou sante yo. Make youn nan paragraf pi ba la yo, ki aplikab.]
( [Lè se yon etid avèg] Poutèt karakteristik etid sa a, lè ou siyen fòmilè otorizasyon sa a ou aksepte tou pou w pa gen dwa wè ni kopye enfòmasyon ki an rapò avèk etid la, jouktan etid la fin fèt. Sa vle di tou, nenpòt pati nan dosye medikal ou ki dekri tretman ki fèt nan etid la. 
OUBYEN
( [Pou lòt kalite etid] Ou gen dwa gade oubyen fè kopi enfòmasyon konfidansyèl sou sante w yo pral sèvi oswa kominike bay lòt moun, dapre sa lwa gouvènman federal la pèmèt (oubyen dapre sa lwa Eta a pèmèt, si lwa nan Eta a bay plis pèmisyon pou ale nan enfòmasyon yo).
Tanpri, li enfòmasyon yo avèk anpil atansyon. Ou mèt poze nenpòt kesyon sou Otorizasyon sa a, oswa sou metòd pou konfidansyalite nan Inivèsite Nova Southeastern (NSU), oswa sou etid la, anvan ou siyen fòmilè sa a. 
Seksyon II. Ki kalite Itilizasyon ak Kominikasyon Otorizasyon sa a Kouvri
[Make sa ki aplikab: Fè chanjman nan lis la, si sa nesesè.]
A. Avèk papye sa a, mwen bay otorizasyon pou:
· Dispansè Swen Sante nan Inivèsite Nova Southeastern
· Klinik Dantis nan Inivèsite Nova Southeastern
· Klinik Odyoloji nan Inivèsite Nova Southeastern
· Enstiti pou Swen Vizyon nan Inivèsite Nova Southeastern
· Sant Sèvis Sikolojik nan Inivèsite Nova Southeastern
· Lokal Reyabilitasyon Total pou Pasyan Ekstèn nan Inivèsite Nova Southeastern
· Famasi pou Klinik nan Inivèsite Nova Southeastern
· Klinik pou Pawòl-Lang ak Kominikasyon nan Inivèsite Nova Southeastern
· Sant Konsèy pou Etidyan nan Inivèsite Nova Southeastern
· Pwogram Sikoloji pou Espò nan Inivèsite Nova Southeastern
· Sant pou Evalyasyon ak Entèvansyon nan Inivèsite Nova Southeastern
sèvi avèk, oswa kominike enfòmasyon konfidansyèl sou sante (PHI) ki ekri pi ba la yo:
· Tretman medikal oswa tretman pou sante mantal, ansanm ak enfòmasyon an rapò ak tretman sa yo, sa ki vle di, avèk lòt enfòmasyon ki ka posib: dosye medikal pèsonèl oswa pou fanmi, enfòmasyon ki soti nan laboratwa ak tès dyagnostik, tès sikolojik, tès pou san ak pipi, radyografi, egzamen fizik, epi lòt tès oubyen pwosedi medikal ki fèt nan kontèks etid pou rechèch sa a;
· Enfòmasyon sante konfidansyèl yo pran pandan konvèsayson nan telefòn, sondaj, kesyonè, ak vizit doktè nan kontèks etid rechèch sa a;
· Enfòmasyon sante konfidansyèl nan dosye medikal ki nan biwo pwofesyonèl sante w nan NSU ak/oswa nan lòt lokal kote ou te resevwa swen pou sante w;
· Dosye ki sèvi pou bòdwo medikal;
· [Ekri tout lòt enfòmasyon ki pa nan lis pi wo la a, ki kapab soti nan kesyon yo poze patisipan yo.]   
_______________________________________________________________
B. Moun ki kapab sèvi avèk, oubyen kominike, oubyen resevwa enfòmasyon sou sante w nan kontèks etid sa a
Pandan etid la, chèche yo ansanm ak lòt moun ki travay nan etid nan Inivèsite Nova Southeastern pral kapab wè enfòmasyon sou sante w, epi yo kapab kominike enfòmasyon sa yo bay moun oswa kote ki nan lis nan seksyon C a. Nan pami moun sa yo, genyen chechè ak pèsonèl nan rechèch la, komite sipèvizyon sou rechèch imen an (Komite Revizyon Enstitisyonèl, ki rele tou IRB) ak anplwaye li, ansanm ak konseye jiridik, biwo rechèch, biwo pou konfòmite, administratè òganizayson an, ak lòt moun ki bezwen wè enfòmasyon yo pou fè rechèch pou etid la, oubyen pou veye pou travay la byen fèt.
C. Lòt moun ak lòt kote ki kapab sèvi avèk, oswa kominike, oswa resevwa enfòmasyon konfidansyèl sou sante w.
Lòt kote yo ka kominike enfòmasyon sou sante w, se ajans federal ak ajans Eta a ki gen dwa sipèvize etid la, oswa ki gen dwa gade enfòmasyon yo dapre lalwa. Nan pami yo, kapab genyen:
· Ajans gouvènman ki gen dwa gade oswa revize enfòmasyon sou sante w
· Biwo pou Pwoteksyon Rechèch Imen (OHRP)
· Ajans pou Kontwòl Manje ak Medikaman (FDA)
· Enstiti Nasyonal pou Sante (NIH)
Si yo voye nenpòt bòdwo bay konpayi asirans ou ki an rapò avèk etid la, konpayi asirans ou (sa ki vle di tou, Medicare ak Medicaid) ak entèmedyè li yo (konpayi yo siyen kontra avèk yo pou okipe reklamasyon asirans) kapab gade dosye medikal ou ak bòdwo ki an rapò avèk etid la.
Chèchè, ak konpayi, ak/oswa òganizasyon ki pi ba la yo, ki pa nan Inivèsite Nova Southeastern, kapab gade tou, oswa kominike, oswa resevwa enfòmasyon sante ki an rapò avèk etid sa a:
[Ekri non ki nesesè, pou montre kolaboratè nan rechèch ki pa nan NSU, ak pou lòt ekip rechèch ak òganizasyon ki pral gade oswa kominike enfòmasyon yo, oubyen efase non yo si sa nesesè.]
· Lokal pou swen sante, chèchè, pwofesyonèl sante, oswa monitè etid ki patisipe nan etid sa a.
· Laboratwa prive ak lòt moun oswa òganizasyon ki analize enfòmasyon sou sante w nan kontèks etid sa a.
· Kòmanditè Rechèch ak konpayi ki se pwopriyete Komanditè a oswa ki konekte avèk li. [Ekri non kòmanditè a (yo) ak non sibsidyè komanditè k ap patisipe nan rechèch la.]
· Konsèy endepandan pou siveyans enfòmasyon ak sekirite, ak lòt moun ki la pou obsève jan etid la ap mache.
· Òganizasyon ki Siyen Kontra pou Rechèch la (CRO) oswa Sant Kowòdinasyon, si yo aplikab.
Lòt moun: _____________________________________________________.
D. Rezon pou sèvi avèk enfòmasyon sou sante oubyen pou kominike yo
Youn nan rezon ki fè nou mande w pèmisyon pou sèvi avèk, ak pou kominike enfòmasyon konfidansyèl sou sante w yo, se pou pèmèt Inivèsite a, ansanm ak ajans regilasyon yo, ak kòmanditè etid la evalye ak/oswa veye konfòmite avèk pwotokòl etid la, ak evalye efikasite etid la, ak/oswa pwoteje w kòm yon patisipan nan etid pou rechèch la. Nou pral kontinye kominike ak sèvi avèk enfòmasyon w yo apre ou fin patisipe nan etid la. Pa gen dat limit pou sispann sèvi avèk enfòmasyon sou swen sante w ak sou dosye peman ki fèt pou etid la. Moun ak ajans ki nonmen pi wo la yo kapab kominike bay lòt kote enfòmasyon yo resevwa sou ou yo; men sèlman, enfòmasyon yo kominike nan kondisyon konsa yo pa anba pwoteksyon ki ekri nan Otorizasyon sa a, epi yo ka pa anba pwoteksyon lwa Eta a oswa lwa federal yo ankò.
Kòmanditè a ak ajan li yo kapab kominike enfòmasyon sou sante w yo youn bay lòt, epi yo kapab sèvi avèk enfòmasyon yo pou obsève etid la, oswa lòt rechèch ki fèt pi ta, oswa devlopman baz enfòmasyon syantifik, ak devlopman nouvo pwodui. Kòmanditè a ak ajan li yo kapab kominike enfòmasyon sou sante w tou bay FDA, ak bay lòt ajans regilasyon, si sa nesesè pou bay enfòmasyon ki an rapò avèk sekirite ak efikasite nenpòt pwodui nan etid la, oswa nenpòt aparèy y ap analize nan etid la. 

Menm si sa ki ekri nan konsantman an di yon lòt bagay, Otorizasyon sa a pral rete valab, sòf si ou ekri pou anile l. 
* * * * * * * *

Mwen li enfòmasyon yo ekri pi wo la a, epi mwen bay otorizasyon m pou yo sèvi avèk, oubyen pou yo kominike enfòmasyon sou sante m ki ekri pi wo la a.
Mwen byen konprann mwen gen dwa anile otorizasyon sa a alekri, nenpòt kilè, san pa gen penalite ni lapèt nan sèvis mwen kapab resevwa yo, epi san kontrarye swen medikal ki pa nan etid la, mwen resevwa nan men pwofesyonèl sante mwen. Anilasyon ekri a dwe voye bay: [Ekri non ak adrès chèchè prensipal la.]
_________________________

_________________________

_________________________

Mwen byen konprann, pou anile otorizasyon sa a, mwen gen dwa sèvi tou avèk pwosedi ki ekri nan Deklarasyon NSU sou Pratik Prive yo (NSU’s Notice of Privacy Practices). Mwen byen konprann anilasyon otorizasyon an pa gen valè sou enfòmasyon moun te deja sèvi oubyen kominike dapre otorizasyon nan fòmilè sa a, san limit sou antite ki kouvri yo, chèchè, kòmanditè rechèch, oswa konpayi ki afilye yo.   
Mwen siyen la a pou konfime mwen li epi mwen konprann sa ki ekri nan fòmilè Otorizasyon sa a. Mwen satisfè repons mwen resevwa pou tout kesyon mwen poze sou fòmilè Otorizasyon sa a. Avèk siyati m pi ba la, mwen pèmèt [Ekri non Chèchè Prensipal la] ak lòt moun ki gen non yo ekri nan fòmilè sa a sèvi avèk, oubyen kominike enfòmasyon sou sante w ki parèt nan etid sa a. Mwen pral resevwa yon kopi fòmilè sa a, ki genyen siyati m sou li.
________________________________________
_______________

Siyati Patisipan an oswa Reprezantan Pèsonèl li

Dat
________________________________________        ________________________
Non Patisipan an oswa Reprezantan Pèsonèl li           
Dat nesans Patisipan an
________________________________________
Rezon ki fè Reprezantan Pèsonèl la kalifye pou sa
